776. MBA EKEOQO, RY JESO TOMPO

J. Raminosoa, 1867 - 1968
4/4 Marisika.

. Tsy ny manan-kery ihany,
Na ny lalin-tsaina koa,
No mahazo miandany
Aminao, Mpamonjy soa;
Fa ny mbola zaza osa,
Ka malemy toa anay,
| zay mba te-hidodododo
Homba Anao, Mpanjakanay.

. Maminay ny fanompoana
| zay natolotrao anay,
Ka hataonay sasa-poana
| zay mamily dia anay.
Fa ny hany mba ilaina,
Dia ny fanohananao;
Mba ho azonay vitaina
| zay rehetra sitrakao.

. Enga anie ny faniria na,
| zay anananay izao,
Ka harahim-pitahia na
Sy hotanterahinao.
Dia ho feno fifaliana
Ny fanahy anatinay,
Ka tsy hisy hakivia na
Hanan-kery aminay.



